Шаардык демилгелер сынагы Караколдо!

 «Сорос-Кыргызстан» Фонду «Жарандык катышуу» программасынын алкагында Каракол шаарынын Мэриясы жана «Лидерлик» жаштар демилгечи уюму менен кызматташтыкта Каракол шаарындагы актуалдуу көйгөйлөрдү чечүүгө багытталган шаардык демилгелерге сынак жарыялайт. 

Шаардык демилге – бул шаардагы бир же бир нече актуалдуу маселелерди чечүүнүн так планы.

1. Сынактын максаты: 

Каракол шаарындагы активдүү шаар жашоочуларынын шаардык чөйрөнү өнүктүрүүгө жана актуалдуу маселелерди Каракол шаардык кеӊеши жана мэриясы менен кызматташтыкта чечүүгө багытталган демилгелерине көмөк көрсөтүү. 
2. Сунушталган демилгелер бир же бир нече тематикалык багыттар менен дал келүүсү керек: 

2.1 Коомдук жайларды, көчөлөрдү, короолорду ж.б. жакшыртуу (мисалы, балдар, жаштар же кары адамдар үчүн ыӊгайлуу шарттарды түзүү, шаардык навигация);
2.2 Шаардык экология (мисалы, таштандыларды кайра иштетүү, таштандыларды бөлүп чогултуу, таштандыларды кайра колдонуу, санитария (коомдук дааратканалар), шаардык парктарды, скверлерди жана башка жашыл жайларды өнүктүрүү);

2.3 Коомдук жайлардагы искусство жана маданият шаардын көйгөйлөрүн чечүү үчүн каражат катары (мисалы, стрит-арт, граффити, райондук же аймактык масштабдагы фестивалдар, бош жана каралбай калган имараттарды креативдүүлүк менен колдонуу);
2.4 Тарых, маданият жана архитектура эстеликтерин кайра калыбына келтирүү жана сактоо.
3. Катышуучуларга жана долбоорлорго коюлган талаптар:
3.1 Сынакка Каракол шаарындагы физикалык жактар, уюшулган жергиликтүү коомчулуктар же коомдук уюмдар катыша алышат;
3.2 Кайрылгандар сунуш кылынган демилгелерди ишке ашырууга түздөн-түз катышуулары керек; 
3.3 Долбоордук сунуштар реалдуу болушу керек жана так максаттарды, милдеттерди жана аларды ишке ашыруу механизмдерин камтуулары зарыл;
3.4 Долбоордун бюджетинде сарптоолор боюнча деталдуу маалыматтарды сом түрүндө жазуу керек;
3.5 Сунуш кылынган демилге үчүн гранттын максималдуу суммасы: 2 000 АКШ доллары (грантты которгон күндөгү валютаны алмаштыруу курсунан көз каранды, 138000 сомдун айланасында болот);
3.6 Долбоордун авторлору жана жетекчилери үчүн айлык-маяна колдоого алынбайт;
3.7 Долбоорлорду ишке ашыруу мөөнөтү: 2017-жыл 30-сентябрга чейин.
4. Долбоордук кайрылууларды кабыл алуунун жана тандоонун жүрүшү:

4.1 Долбоордук кайрылуулар кыргыз жана орус тилдеринде дем алыш жана майрам күндөрүнөн сырткары, күн сайын 2017-жылы 1-мартка чейин кабыл алынат.  
4.2 Электрондук түрдө толтурулган долбоордук кайрылууларды karakolpr@gmail.com электрондук дарегине салып жиберсеӊиздер болот; ал эми, жазуу түрүндө толтурулган долбоорду төмөндөгү дарек боюнча жибериӊиздер: Каракол ш., Ленин көч 138 (Коенкозов көч. менен кесилишет),  «Лидерлик» жаштар демилгечи уюмунун кеӊсеси, «Шаардык демилгелер сынагы» деп белгилеп жазып коюӊуздар. Кошумча маалымат үчүн телефон: 0555 837225 (байланышуучу адам – Анастасия Стыценко).
4.3 Тандоонун биринчи этабы http://visitkarakol.com/konkurs сайтында Каракол шаарынын тургундарынын он-лайн добуш берүүсүнүн жардамы менен жүргүзүлөт. Ал эми, жыйынтыктоочу тандоо атайын сынактык комиссиянын мүчөлөрү тарабынан жыйынтыктоочу иш-чарада биринчи этаптан өткөн кайрылуучулардын катышуусу менен өткөрүлөт.  
5. Долбоорлорду баалоо критериялары:
5.1 Идеянын актуалдуулугу;

5.2 Долбоорду ищке ашыруу мөөнөтү, механизмдери жана тартылган ресурстары боюнча караганда долбоорду ищке ашыруунун реалдуулугу;

5.3 Демилгенин туруктуулугу;

5.4 Жергиликтүү башкаруу органдары жана башка жергиликтүү коомчулуктар менен өз-ара иш алып баруу;
5.5 Идеянын жаӊычылдыгы жана креативдүүлүгү.
